
Kasi ghaonomo
(6) nau ghe
tokatoka me ghe laa
ghaa nau Pasova, Iesu
ghe mene siola eBetani, 
tanganue Lasarus, ia o Iesu
ghe totuela tale nimate.



Meri ghe ghaala 
botolo ateva ghe 
kaakaai voto masi 
ngusungusuaane laghe 
gheleiela nonga tale oane 
natu ai erighi la aseasea 
va nadi ia me aipolina 
namungaili, me ghe 
kaoala ta kkena Iesu, 
me ghe uluulu kekena tale uu
nguruna, me masi neina ateva
ghe rooaala ale ateva tani aaoo. 



Me Jiudas Iskariot, kateva ta kasangaulu ghalua (12) 
disaepolo, ghe lao sio ta namu ngatoa ta pristi etoa tani
taula Iesu ta nimaira. Laghe nongo
avaluela o me laghe masimasila, 
me laghe gheleila inangari
nialokoi va aue la taula righi
viliki veu. Me Jiudas ghe
tiuaala tani pae
salana tani tau lao
Iesu ta ngetaira. 



Liuna avalua o me disaepolo atoa
laghe gheleila voto nongina Iesu
ghe auliaala, me laghe aipanipaniaala
inana tale Pasova ngateva. Laghe
namanama me Iesu ghe ghaala
verete ateva, me ghe kokkolomi saela
ta God tani arangiseia, me ghe piriela
me ghe taue lao sio ta disaepolo atoa, 
me ghe uela etaira va, “Am 
ghaala me am 
nama. Isaa oia
verete
malataughu.”



Me ghe mene ghaala kapa uaeni
eteva me ghe mene kaili emasina
saela ta God me ghe tau lao sio
etaira me ghe uela va, “Am akapa
am ropi etana, poli uaeni eteva oia
raeghi ia tani ghelei ouna inangari
niaippooa ngaitauaa. Raeghi eteva
aue eakalaa ta oroi taumattu ngatoa, 
tani kkaluaa sesa
gheeleiaaira.”



Vara me Iesu ghe mene uela va, “Saemon, Saemon, 
aghaauliaa etam va Satana ange kolomila va
etootoongainam nongina la sausau kirikiri uit.
Me aghe looloo saela mausim Saemon, va unem
niaikaaiaa karika emene katuu. Me nau eteva ukiriaa
mae etaghi, uakorokorongana nengam atoa.” 



Pita ghe liula ta Iesu me ghe uela va, “Vau eteva, aghi
aaipanipaniaa tani usio tani lao tale ale mata voovoo
me tani mate teeio.” Iesu ghe liula me ghe uela va, 
“Aghaauliaa etam Pita, va auena paolo ateva taita
ia eaangari elopai, aue uue akasina kotoluaata va
karika ukilakilaieghi.” 



Me Iesu ghe ghaala kapuna
disaepolo atoa me laghe
lao sio tale voto ateva
la kolokoloa va
eGetsemeni, me ghe
uela etaira va, “Am toka oia
me aghi aue amene kasu tee 
lao tani laa looloo sae.” Me 
ghe uela va, “Abba, Tamaghi, 
isaa akapa voto urooroo tani
ghelei. Ughaa velu kapa 
nimmarikana ateva etaghi, 
me urau mene ghelei tale 
aloaloannaaghi ta ughelei tale 
aloaloannaam.” 



Jiudas ghe lao sio tale paa ngutana atingiu tee soldia
ngatoa me polisi etoa, namuu ta pristi etoa me Paresi
etoa laghe sungilala. Laghe sausau lam me 
usulu me voto aiaaiuvii. Me kateva etaira
ghe sai patela talingana muenna
ativilau kapuna tau ngai
nongonongo anna ateva
namu ngateva ta pristi etoa. 
Iesu ghe uela va, “Ange 
roola!” Me Iesu ghe tulila
talingana taumattu ngateva, 
me ghe mene masinala. 



Laghe kuneiela, me laghe kasueiniela. Laghe laoainie
sio tale alena ateva namu ngateva ta pristi etoa. Pita 
ghe aaimuli, me masaueili ia etana.
Katoa taumattu laghe
gheleila kura ateae elome
tale valavala ateae, me 
laghe toka taliaala etana. 
Me Pita ghe toka
teeila siola.



Kateva kapuna tau ngai
nongonongo anna namu
ngateva ta pristi etoa, 
kapuna ia ia o taumattu
ngateva Pita ghe patoa
vella talingane atelange, 
ghe uela va, “Aghe tara
teeiola tapaa ngutana nau
eteva am me ia, va?” Me Pita 
ghe mene uela va, “Karika.” 
Me paolo ateva taita ia ghe
aangarila. Liuna avalua o me ghe
kupi ghoala, me ghe ngala
alousiusieiliila. 



Vara me ila akapa kansolo atoa
laghe tingina saela me laghe
kasueiniela, laghe laoainie sio ta 
Paelat. Paelat ghe kolomila Iesu va, 
“Io kapuira kingi io aJiu etoa?” Iesu
ghe liula me ghe uela
va, “Ue, nongina
uaauliaa.” Poli aaloannaane
tani tau velu Iesu, Paelat ghe
mene kolo taula taumattu

ngatoa. Me laghe ovaova
atingina me laghe ue va, 
“Avukalaie saela tale aikotoo!” 



Liuna avalua o me Paelat ghe taue
lao sio etaira va la laa ghavukalaie
sae tale aikotoo. Me laghe ghaala
Iesu me laghe kasueiniela. Ghe
saula unna aikotoo ateva me ghe
kupi ghoala, me ghe lao sio tale 
voto ateva arova Riu uru taumattu
ngateva, tale inangari nge Aramaik
la aseasea va Golgota.



Tale ia o voto ateva laghe nili
evukala saela Iesu tale aikotoo
ateva, ia me mene ghalua
taumattu, kateva ta kativilau, 
me kateva ta mene
kativilau, me 
Iesu elome. 



Pai ngelo sinaka ativilau ghe mae sio, me saurrom
ateva ghe akou ekapala kosa ateva lomosina ta 3 kilok
elo alai, ta poli sinaka ateva ghe saurorromienala tale ia
o voto ateva. Me kalio atiulu ghe
vuuvukala tale ale manga 
ateva ghe tarriila me ghe
ghaluevilaula. Iesu ghe sama
anamuula me ghe uela va, 
“Tamaghi, maamauluaaghi
ngatautau aatu ta nimam.” 
Nau eteva ghe auliaala
llo me ghe ainoana
aruula me 
ghe matela. 



Josep, tanganuena tale masaliki taatara
ateae eArimatia, namuu ia ta 
Kansolo atoa, me ie tee ghe
toitoi ararimangalina ateva
God, karika ghe moiela
tani sso tara Paelat. 
Ghe loola Iesu Josep 
ghe polila masi kalio
Atiulu usousoana

ia, ghe
ghaa

velu siola
Iesu tale aikotoo. 
Me ghe sumuela, 

me ghe laoainie sio
tani alokoia tale lienga

niaikkaia ngateae laghe
kaie ssola elome tale 

vallae. Ghe atakirila atu
eteva tani atingina

runga liu eteva. tani
laa kaieinia.



Vara mene kateva nau, nau manga ia, 
me namu ngatoa ta pristi etoa me 
Paresi etoa laghe lao sio
ta Paelat. Me laghe uela
etana va, “Namu ngateva, 
ami nannaa ia o tau 
nikamekame ateva
nau maulue ia ghe
ue va, ‘Vara kotolu 

nau 
elange me 
aue amene 
totu.’” 



“Liuna avalua o me laghe lao sio me 
laghe ghelei ekorokoronganala 
liengani niaikkaia ngateae 
me laghe atokala 
aimatootoongana ateva 
tale atu eteva va arova 
teva eghaa velua, 
aue la kila, me 
laghe atinginala 

tau    ngaitoitoi 
etoa tani 
aitoieinia.”



Nau eteva nau manga ateva ghe
ruula, me elue talaua poopooa
tale aitiutiu eteva tana nau, 
Meri aMakdala ia me mene
kateva Meri lalu ghe lao
sio tani taatara tale 
liengani niaikkaia
ngateae. 



Paka rukeruke ateva ghe lutula 
nongina lalu ghe tiitingina ta 
kapuna ensolo ateva Vau 
palepale ghe sio mae 
epona liu me ghe atakiri 
vella atu eteva ghe 
gheelei runga 
liengani niaikkaia 
ngateae me 

ghe tokala epona
tale atu eteva.



Lo atoa laghe aitoiaa liu niaikkaia
ngateva laghe matautu 
saasakiaala, laghe reterete 
me laghe katu ngalokoi 
siola tapaa kosa tani 
nonginaaili matena 
atoa taumattu 
laghe asoaso. 



Vara me ensolo ateva ghe uela ta 
vause atoa va, “Am rau mene
matautu. Akilakila va am 
aloanna tani tara Iesu, ia
o ghe matela tale 
aikotoo. Karika ia oia. 
Ange totula nongina
ghe auliaala. 

Am lange sso tara
nongina laghe

alokoiela.”



Vause atoa laghe matautula me laghe
pasula tale nimasi-masi. Gharovaea ta 
laghe kasu vulila liengani niaikkaia
ngateae me laghe masimasi
etinginala tani laa ghauliaa kieira
disaepolo atoa. 



Naueteva laghe laolao, Iesu ghe
sousoulala me ghe uela etaira a, 
“Elue talaua.” Me laghe mae
akalakalaa sio tale liue kkena
Iesu me laghe posoposo
kkena me laghe kkaueiniela.



Emulina ghe mene aotuotula ta kasangaulu kateva (11) 
kapuna disaepolo, nau laghe namanama. Karika ghe

masimasieinilala poli karika laghe aaiesoainia me 
urunguitaniira korokoronganaaili, ta poli karika laghe

aaiesoaa lo atoa laghe auliaa va Iesu ange totula. 
Emuli nau Vau eteva Iesu ghe ruula tani aippooaa

teeila, God ghe ghaaiela, me ghe saela epona liu, me 
ghe tokala tale pai muenna ativilau ta God.



Poli God ghe aaielousiangaili taumattu
tale kosa ateva oia, liuna avalua o me 
ghe tau mae sio Natuna ateva, kateva
nonga ia, me see aue eaikaaiaa etana

karika aue emate, ta aue eghaa
maulue ateva etokatoka 

nau ekapa atoa.



Rom 3:23 ta poli ita akapaaili ita ghe gheleila ssavoto, liuna
avalua o me ita akapaaili masaueili ita tale salana

ghulughuluena kanna God.

Rom 6:23 Poli aipolipolina ssavoto ateva nimate ia, me 
voto ateva God enim tautaue mae, maulue ateva tokatoka

liu ia, ie ta Karisto Iesu Vauita ia.

Hibru 9:27 Nim nongina taumattu ngatoa aue la mate 
katengaata, me emulina aue la tingina tale niaisakei,

Ipises 2:8,9 Poli tale maamasinaane, am ghe saangala tale 
niaikaaiaa, me karika va tale sarasarakaniaaimim, ta God 
ghe nim tau mae sio. Karika va am ghe uunguaala va am 

roo tani aasake.



Rom 10:9,10 Va, arova uaulia ngaotu tale paam ateva va, 
“Iesu ia Vau ngepona ia,” me uaikaaiaa tale urunguitanim
ateva va God ghe totuela tale nimate, aue usaanga. Poli 

tale urunguitanim uaiesoaa me ughulughuluena ta matane
God, me tale paam ateva uaulia ngaotu me aue usaanga.

Jon 3:16,17 Poli God ghe aaielousiangaili taumattu tale 
kosa ateva oia, liuna avalua o me ghe tau mae sio Natuna 
ateva, kateva nonga ia, me see aue eaikaaiaa etana karika

aue emate, ta aue eghaa maulue ateva etokatoka nau
ekapa atoa. Karika va God ghe suula Natuna tani sio tale 
kosa ateva oia tani ghelei niaisakei ta taumattu tale kosa

ateva. Ghe sungiela tani sio asaangi taumattu.



1 Jon 5:11-13 Me inangari koronna isaa avalua toko, va
God ang ghe tau mae sio etaita maulue ateva tokatoka liu
ia, me ia o maulue ateva, ie ta Natuna. Lo ateva eaighui

tee Natuna, eghaaghaa maulue ateva. Me lo ateva karika
eaighui tee Natuna ateva God, karika aue eghaa maulue

ateva. Apitipiti voto toko etaimim lo atoa am aaikaaiaa tale 
ararina ateae Natuna ateva God tani gheleiem va am 

rooroo tani kila va maulue ateva tokatoka liu ia, ia etaimim.

